MEDIAVERKLARING

KEUR KORTVERHALE NOU OOK OP RSG
Laat die kind in jou wakker word met RSG wat vir jou ‘n storie lees voordat jy gaan slaap.  Weliswaar nou nie ‘n slaaptydstorie nie, maar van die beste kortverhale deur ons Suid-Afrikaanse skrywers.

Luisteraars is nou reeds vir jare daaraan gewoond dat volledige boeke weeksdae op RSG voorgelees word en die terugvoer is dat hulle dit mateloos geniet.  Daar word al geruime tyd gevra dat kortverhale ook voorgelees word en nou het die aand aangebreek.

Op 1 Desember begin RSG met Kortom ’n program waarin kortverhale voorgelees gaan word.  Volgens die Uitvoerende Dramaregisseur, Margot Luyt spog Afrikaans met ’n besondere oes in hierdie genre.  “Ons gaan ook gesprekke met die skrywers hê om iets meer van die proses of die storie te wete te kom.” 

Die program begin met ’n voorlesing deur Margot Luyt van  Aucamp se Op ’n Dinsdag as dit reën.  Sy vertel  “Ek het jare gelede ’n verwerking van hierdie werk op die verhoog gedoen en vind dit nog steeds aangrypend.”

Marius Coetzee, ’n jong blinde man van Worcester gaan ook deelneem aan Kortom. In die eerste program lees hy werk van Dana Snyman voor. Marius laat die tekste brailleer en lees dit dan op dié manier voor. 

Kortom word Dinsdae-aande net na die nuus om elfuur uitgesaai. 

